Súðavíkurhreppur  -  fundargerð hreppsnefndar

11.   fundur  kjörtímabilið 1998 – 2002. 

26.  febrúar 1999, kl. 14.00.
 haldinn í fundarsal hreppsnefndar Njarðarbraut 14.

Árið 1999,  26. febrúar  kl. 14.00  hófst fundur  í hreppsnefnd Súðavíkurhrepps að Njarðarbraut 14.  Eftirtaldir sátu fundinn;  Salvar Baldursson,  Friðgerður Baldvinsdóttir, Jón Grétar Kristjánsson, Fjalar Gunnarsson, Heiðar Guðbrandsson, og Ágúst Kr. Björnsson sveitarstjóri.

Oddviti setti fundinn og bauð fundarmenn velkomna. 

Oddviti óskaði eftir athugasemdum við fundarboð.   Engar athugasemdir gerðar við fundarboð.

Oddviti óskaði eftir eftirfarandi dagskrárbreytingartillögu um að dagskrárliður nr. 5 færist fram og verði dagskrárliður nr. 1 og aðrir liðir færist aftar sem því nemur. 

Samþykkt samhljóða. 

       Dagskrá:

1.
Samningar við K.Í. og sérkjara- og ráðningasamningar í Súðavíkurskóla.

2.
Fundir nefnda:

2.1
Fundir Almannavanarnefndar dags.19.2.1999 og 21.2.1999.

3.
Tillaga sveitarstjóra um afstemmingu og uppgjör við þrjú ráðuneyti.

4.
Ályktun um kjördæmisskipan.

5.
Áætlun um fundartíma hreppsnefndar til loka desember 1999.

6.
Boð um að nýta forkaupsrétt að 1/6 hluta jarðarinnar Keldu í Mjóafirði.

7.
Breytingar á eignarhaldi jarðarinnar Botns í Mjóafirði.

8.
Bréf dags. 25. janúar sl. vegna tjóns á gleraugum.

9.
Umsókn bjsv. Kofra og Slysavarnadeildarinnar í Súðavík um niðurfellingu húsaleigu í sölum Súðavíkurskóla.

10.
Umsókn UMF Geisla um tíma í sal Súðavíkurskóla og niðurfellingu húsaleigu í íþróttasal vegna þessa tíma.

11.
Greinargerð um öryggismál á Súðavíkurhlíð.

12.
Vínveitingarleyfi til handa Margréti Karlsdóttur í Reykjanesi.

13.
Afrit af fundargerð stjórnar Djúpbátsins hf dags. 26. janúar sl.

14.
Bréf skiptaráðanda þrotabús Kaupfélags Ísfirðinga dags. 25. febrúar sl.

15.
Samningur við svæðisvinnumiðlun Vestfjarða.

16.
Ársreikningur 1998 fyrir Heilbrigðiseftirlit Vestfjarða.

17.
Áætlun um greiðslur Jöfnunarsjóðs sveitarfélaga.

18.
Skýrsla Byggðastofnunnar um skiptingu útgjalda og stöðugilda hjá ríkissjóði.



1. Samningar við K.Í. og sérkjara- og ráðningasamningar í Súðavíkurskóla. 

Oddviti og sveitarstjóri gerðu grein fyrir stöðu þeirra viðræðna sem fram hafa farið við Kennarasamband Íslands.

Hér var fundi hreppsnefndar lokað þar sem rædd voru starfsmannamál.

Til máls tóku oddviti, Heiðar Guðbrandsson, sveitarstjóri og fleiri og nokkrar umræður urðu um málið.

Oddviti bar fram eftirfarandi tillögu.

Þar sem mjög hefur dregist að staðfesta sérsamning við leiðbeinendur,  kennara og skólastjóra í Súðavíkurskóla og Kennarasamband Íslands, og ekki verður séð hvort og  með hvaða hætti gr.10 í ráðningasamningi og gr.12 í sérsamningi munu virka,  þá segir Súðavíkurhreppur upp launalið  ráðningasamninga og  launalið sérsamninga sem gerðir voru við starfsmenn grunnskóla Súðavíkurskóla í haust.  Hreppsnefnd ítrekar efni bréfs Súðavíkurhrepps dags. 27. ágúst 1998 til K.Í. og óskar eftir að eins fljótt og mögulegt er hefjist viðræður við K.Í. þannig að samningar komist á svo að efla megi skólastarf Súðavíkurskóla og bjóða starfsmönnum endurráðningu á grundvelli staðfestra samninga.

Jafnframt að segja upp frá 1. mars nk. 100 föstum yfirvinnutímum sem greiddir hafa verið í heimavist vegna gæslu og óska eftir viðræðum við húsvörð og gæslukonu um breytingu á starfslýsingu og vinnufyrirkomulagi.

Samþykkt samhljóða.

Hér var fundur hreppsnefndar opnaður.

2. Fundir nefnda:

2.1 Fundir Almannavanarnefndar dags.19.2.1999 og 21.2.1999.

Fundargerðirnar lagðar fram.

Sveitarstjóra falið að rita bréf til yfirmanna almannavarna og Veðurstofu Íslands vegna rýminga og snjóflóðaeftirlits. 

3. Tillaga sveitarstjóra um afstemmingu og uppgjör við þrjú ráðuneyti.

Sveitarstjóri gerði tillögu um að samþykkt verði peningalegt uppgjör eins og tillaga sveitarstjóra dags. 22. febrúar 1999 gerir ráð fyrir.  Jafnframt leggur hreppsnefnd  fulla áherslu á að verkliðirnir, uppgræðsla byggðar og opinna svæða og breyting skipulagsgagna verði framkvæmd eins og fram kemur í tillögunni.

Samþykkt samhljóða.

4. Ályktun um kjördæmisskipan.

Vegna frumvarps sem liggur fyrir Alþingi um breytingu á kjördæmaskipan samþykkir hreppsnefnd eftirfarandi ályktun.

Fyrir Alþingi Íslendinga liggur frumvarp að lögum um breytingu á kjördæmaskipan og tilhögun kosninga til Alþingis.

Hreppsnefnd Súðavíkurhrepps getur fallist á þau rök að hugsanlega þurfi að breyta vægi atkvæða frá því sem nú er þegar  þegnarnir velja sér fulltrúa til setu á löggjafarþingi þjóðarinnar.   Þó eru ýmis rök fyrir að mismunur skuli vera í vægi atkvæða og jafnframt liggur fyrir að búseta í hinum dreifðu byggðum landsins hefur um langan tíma átt undir högg að sækja.  Höfuðborg landsins er í dag líklega stærsta höfuðborg í heimi í hlutfalli við íbúatölu þjóðarinnar.  

Þess vegna er það alger forsenda þess að ef breyta á kjördæmaskipan í líkingu við það sem frumvarp forsætisráðherra gerir ráð fyrir og færa þingsæti frá landsbyggðarkjördæmum til þéttbýliskjördæma á suðvesturhorni landsins,  þá verði um leið og samhliða rætt og afgreitt á Alþingi Íslendinga til hvaða hliðarráðstafana verði gripið með frumvarpinu til að styrkja búsetu á landsbyggðinni og tryggt með hvaða hætti allir þegnar þessarar þjóðar sitji við sama borð gagnvart stjórnsýslu, framkvæmdavaldi og þjónustu hins opinbera.  

Nauðsynlegt er að efla byggðir landsins, tryggja þar atvinnu fólks og búsetuskilyrði.   Fólksflutningur til höfuðborgarsvæðisins frá landsbyggðinni er þjóðhagslega mjög óhagkvæmur og skapar mikinn vanda bæði í byggðum landsins og á höfuðborgarsvæðinu.

Því vill hreppsnefnd Súðavíkurhrepps sérstaklega beina þeim tilmælum til þingheims að vanda þessa vinnu og gerir jafnframt kröfu um  að verði vægi atkvæða breytt þá verði um leið tryggt að gripið verði til ráðstafana til jöfnunar á öðrum sviðum er varða aðstöðumun landsbyggðar og höfuðborgar.

Samþykkt samhljóða.

5. Áætlun um fundartíma hreppsnefndar til loka desember 1999.

Oddviti lagði fram tillögu um fundartíma hreppsnefndar til loka desember þessa árs.   

Eftirfarandi breytingar voru gerðar og verða fundir hreppsnefndar sem hér segir.

18. mars,  31.mars,  21.apríl, 12.maí, 27.maí, 10.júní,  24.júní, 1. júlí,  19.ágúst, 9.september, 14.október, 11.nóvember,  2.desember, 16.desember.

Samþykkt samhljóða.

6. Boð um að nýta forkaupsrétt að 1/6 hluta jarðarinnar Keldu í Mjóafirði.

Hreppsnefnd er sammála um að falla frá forkaupsrétti.

7. Breytingar á eignarhaldi jarðarinnar Botns í Mjóafirði.  

Hreppsnefnd samþykkir samhljóða eignabreytingar á jörðinni eins og fram koma í yfirlýsingu dags. 21.desember 1998, enda lítur hreppsnefnd svo á að á grundvelli yfirlýsingarinnar sé jörðin í óskiptri sameign þeirra níu aðila sem rita yfirlýsinguna.

8. Bréf dags. 25. janúar sl. vegna tjóns á gleraugum.

Hreppsnefnd felur sveitarstjóra að ræða frekar við málsaðila og ljúka málinu.

9. Umsókn bjsv. Kofra og Slysavarnadeildarinnar í Súðavík um niðurfellingu húsaleigu í sölum Súðavíkurskóla.

Oddviti gerði eftirfarandi tillögu:

Afnot af sölum fyrir sjómannadagskaffi verði endurgjaldslaus, 50% afsláttur verði af öllu sem flokkast sem hefðbundið félagsstarf deildarinnar, en full leiga verði greidd fyrir annað.

Gert verði upp við félagið á grundvelli þessa.

Tillagan samþykkt með fjórum atkvæðum, Fjalar Gunnarsson sat hjá.

10. Umsókn UMF Geisla um tíma í sal Súðavíkurskóla og niðurfellingu húsaleigu í íþróttasal vegna þessa tíma. 

Oddviti gerði eftirfarandi tillögu:

Leiga vegna unglingastarfs verði felld niður og færð sem styrkur við Geisla, en félagið greiði leigu vegna tíma fullorðinna.

Bréfi Geisla vísað til fræðslu- og tómstundanefndar til umsagnar varðandi leigufyrirkomulag á grundvelli 8. gr. reglna um útleigu íþróttasalar.

Tillagan samþykkt með fjórum atkvæðum H-lista, Heiðar Guðbrandsson sat hjá.

Heiðar óskaði svohljóðandi bókunar;

Ég tel að bréfið hefði fyrst átt að fara til umsagnar fræðslu- og tómstundanefndar.

11. Greinargerð um öryggismál á Súðavíkurhlíð.

Greinargerð Vegagerðarinnar lögð fram. Nokkrar umræður urðu um greinargerðina.   Sveitarstjóra falið að gera drög að umsögn og leggja fyrir næsta fund.

Samþykkt samhljóða.

12. Vínveitingarleyfi til handa Margréti Karlsdóttur í Reykjanesi. 

Sveitarstjóra falið að gefa út vínveitingarleyfi.  Ef skortur á reglugerð með áfengislögum hamlar útgáfu leyfisins gefi sveitarstjóri út bráðabyrgðarleyfi til 1. september 1999.

Samþykkt samhljóða.

13. Afrit af fundargerð stjórnar Djúpbátsins hf dags. 26. janúar sl.

Fundargerðin lögð fram.

14. Bréf skiptaráðanda þrotabús Kaupfélags Ísfirðinga dags. 25. febrúar sl.

Bréf skiptaráðanda lagt fram.

Heiðar gerði svohljóðandi tillögu:

Ég legg til að Súðavíkurhreppur bjóði hluthöfum í Djúpbátnum að hreppurinn kaupi allt að 51% hlutafjár í félaginu á genginu 0,25.

Tillagan felld með atkvæðum Jóns Grétars og Salvars,  Friðgerður og Fjalar sátu hjá.

15. Samningur við svæðisvinnumiðlun Vestfjarða.

Hreppsnefnd felur sveitarstjóra að staðfesta samninginn.

Jafnframt er sveitarstjóra falið að gera alvarlegar athugasemdir við félagsmálaráðuneytið varðandi þá staðreynd að íbúum í innsta hluta hreppsins er gert að ferðast langa til skráningar með ærnum kostnaði. 

16. Ársreikningur 1998 fyrir Heilbrigðiseftirlit Vestfjarða.

Ársreikningurinn lagður fram

17. Áætlun um greiðslur Jöfnunarsjóðs sveitarfélaga.

Áætlunin lögð fram.

18. Skýrsla Byggðastofnunnar um skiptingu útgjalda og stöðugilda hjá ríkissjóði.

Niðurstöður skýrslunnar  lagðar fram.

Fundargerð upplesin.  Oddviti óskaði eftir athugasemdum við fundargerð.     Fundargerð samþykkt, fundi slitið kl. 17.40.-

